Bord na
Gaidhlig

Sanas Priobhaideachd — Trusadh

Ro-radh
Tha dleastanas air Bord na Gaidhlig fo Achd na Gaidhlig (Alba) 2005 a bhith a’ brosnachadh
agus a’ leasachadh na Gaidhlig.

Cleachdaidh Bord na Gaidhlig fiosrachadh pearsanta airson diofar adhbharan agus tha na
sanasan priobhaideachd againn a’ toirt seachad fiosrachadh air carson a bhios sinn a’ faighinn
agus a’ cruinneachadh fiosrachadh pearsanta, agus mar a bhios sinn ga laimhseachadh.

Tha an sanas priobhaideachd seo a’ mineachadh mar a chleachdas Bord na Gaidhlig
fiosrachaidh pearsanta air adhbharan trusaidh.

Dé am fiosrachadh a théid a Chruinneachadh?

Tha feum aig Bord na Gaidhlig air fiosrachadh pearsanta airson a’ phroiseis trusaidh. Airson a’
mhor-chuid de dhreuchdan, bidh sin a’ gabhail a-steach:

* Fiosrachadh conaltraidh

+ Sgilean, teisteanasan, eodlas agus eachdraidh obrach

* Dearbhadh gu bheil cead agaibh a bhith ag obair san RA

+ Suidheachadh pearsanta nuair a tha sin iomchaidh, mar eisimpleir, gus measadh a
dhéanamh air na feumalachdan a th’ agaibh a thaobh a bhith a’ gluasad ’s docha gus
an dreuchd a ghabhail os laimh

+ Ditidhean airson eucoir — bidh fios air seo a dhith airson cuid a dhreuchdan far a bheil
cead a dhith a thaobh irean-téarainteachd

+ Suidheachadh a’ chead-draibhidh agaibh airson cuid a dhreuchdan

» Stri eadar com-pairtean

* Comasan sa Ghaidhlig

Mar as trice, theid seo a chruinneachadh ann am foirm-iarrtais coitcheann, ach uaireannan ’s
docha gun iarr sinn tuilleadh fiosrachaidh a réir dleastanasan sonraichte na dreuchd.

Ciamar a théid am fiosrachadh agam a chleachdadh?

Théid am fiosrachadh pearsanta a chleachdadh mar phairt den phroiseas trusaidh. Théid
fiosrachadh a bhuineas ri iarrtas sonraichte airson dreuchd a chleachdadh gus na ceumannan
iomchaidh a ghabhail a tha a dhith airson cumhnant a thoirt seachad. Airson tagraichean
soirbheachail, cumaidh Bord na Gaidhlig am fiosrachadh san fhaidhle sgiobachd gus rian a
chumail air a’ chumhnant obrach. Tha sanas priobhaideachd eadar-dhealaichte ann airson ar
luchd-obrach agus cunnradairean.

Airson tagraichean nach robh soirbheachail, theid pairt den fhiosrachadh mun iarrtas agaibh a
chumail airson uine ghoirid as déidh dhuinn co-dhunadh a dhéanamh mun iarrtas agaibh,
airson déanamh cinnteach gun urrainn dhuinn déiligeadh ri ceistean sam bith a th’ agaibh mun
iarrtas.



Tha seo a chum math dligheach Bhord na Gaidhlig ann a bhith @’ déanamh cinnteach gun
urrainn dhuinn beachdan a thoirt do thagraichean air an iarrtas aca agus déiligeadh ri ceistean
no litrichean / puist-d sam bith a gheibhear a thaobh a’ phroiseis thrusaidh.

An téid am fiosrachadh agam a chur air adhart gu duine sam bith eile?

Theéid fiosrachadh sam bith a gheibhear an luib iarrtais airson dreuchd a thoirt do na daoine a
tha air @’ phannal thrusaidh. Dh’fhaodadh gun téid fiosrachadh a chur gu daoine eile nuair a
tha feum air sin mar phairt den phroiseas thrusaidh. Bidh seo an crochadh air dé an dreuchd a
tha sibh a’ cur a-steach air a shon agus dh’thaodadh gun téid fios a chur gu Foillseachadh
Alba (Disclosure Scotland) ma tha e mar phairt den dreuchd a bhith ag obair comhla ri clann is
inbhich a tha feumach air dion sonraichte.

Tha Bord na Gaidhlig a’ faotainn sheirbheisean HR tro chumhnant le buidheann eile, agus
théid am fiosrachadh agaibh a thoirt dhaibh an da chuid mar phairt den t-seirbheis trusaidh a
tha iad a’ toirt dhuinn, agus airson tagraichean a tha soirbheachail, gheibh na seirbheisean HR
fiosrachadh mun deidhinn fhad ’s a tha iad san dreuchd.

Tha aontaidhean laimhseachaidh data ann leis a h-uile buidheann a bhios a’ laimhseachadh
fiosrachadh pearsanta as leth Bord na Gaidhlig, agus mar phairt de seo, feumar
laimhseachadh a dhéanamh taobh a-staigh na RA no Roinn Eaconamach na h-Eodrpa, no
feumaidh dionan iomchaidh a bhith ann ma tha seo air a dhéanamh le buidheann eadar-
naiseanta.

Dé thachras nuair nach bi feum tuilleadh air m’ fhiosrachadh?

Théid fiosrachadh a bhuineas ri cuisean trusaidh a chumail a reir claran-ama gleidhidh Bhord
na Gaidhlig, agus théid cur as dha an uair sin.

Théid fiosrachadh pearsanta a gheibhear mar phairt de dh’iarrtas airson dreuchd a
ghleidheadh airson na h-uine a leanas:
» Airson tagraichean soirbheachail a ghabhas ri cumhnant obrach, 6 bliadhna bhon
cheann-latha air an tig an cosnadh aca gu crich;
» Airson tagraichean soirbheachail a roghnaicheas gun gabhail ri cumhnant obrach agus
tagraichean nach eil soirbheachail, théid am fiosrachadh aca a chumail airson 6
miosan.

Coraichean a Bharrachd

Fo Riaghailt Coitcheann Dion Data na RA, tha grunn choraichean agaibh a thaobh ur
fiosrachadh pearsanta. Thoir an aire gu bheil diorogachaidhean ann airson fiosrachadh
rannsachaidh a dh’fhaodadh a bhith a’ ciallachadh nach urrainnear cuid de na coraichean sin
a chleachdadh a thaobh fiosrachadh pearsanta a théid a chruinneachadh airson adhbharan
rannsachaidh.



Tha coir agaibh:

i. cead-inntrigidh iarraidh dhan fhiosrachadh phearsanta agaibh;

ii. ceartachadh iarraidh air an fhiosrachadh phearsanta agaibh, a’ ciallachadh gun
teid fiosrachadh cearr a chur ceart gun cus dail;

iii. iarraidh gun téid am fiosrachadh pearsanta agaibh a dhubhadh as nuair a tha
cumhachan sonraichte an sas;

iv. bacadh a chur air laimhseachadh ann an suidheachaidhean araidh;
V. cuir an aghaidh laimhseachadh;.
Vi. so-ghiulaineachd data ann an cuid de shuidheachaidhean.

Théid iarrtasan co-cheangailte ri ceartachadh, dubhadh as no bacadh laimhseachaidh a chur
air adhart ri faightear sam bith aig a bheil ur fiosrachadh pearsanta. Tha fiosrachadh air
faightearan ri lorg anns an earrainn An teid am fiosrachadh agam a chur air adhart gu duine
sam bith eile?

Dh’fhaodadh suidheachaidhean a bhith ann far nach urrainn do Bhord na Gaidhlig gabhail ris
na h-iarrtasan gus na coraichean a chaidh ainmeachadh gu h-ard a chur an gniomh. Ma
thachras seo le iarrtas a ni sibh, théid a mhineachadh dhuibh carson nach urrainn do Bhord na
Gaidhlig an t-iarrtas agaibh a choileanadh agus dé na roghainnean a th’ agaibh.

Nuair a theid ur fiosrachadh pearsanta a laimhseachadh le aonta, tha coir a bharrachd ann an
t-aonta agaibh a thoirt air falbh uair sam bith. 'S urrainn dhuibh fhaighinn a-mach mar a théid
ur fiosrachadh pearsanta a laimhseachadh gu laghail anns an earrainn Ciamar a theéid am
fiosrachadh agam a chleachdadh?

Gearanan

Ma tha sibh mi-thoilichte leis an doigh anns an do laimhsich Bord na Gaidhlig am fiosrachadh
pearsanta agaibh, tha coir agaibh gearan a dhéanamh dhan Choimiseanair Fiosrachaidh, a
tha a’ riaghladh reachdas dion data air feadh na RA. Gheibhear am fios conaltraidh aca aig
https://ico.org.uk/.

Fios Conaltraidh

'S e Bord na Gaidhlig an Rianadair Data (no Rianadair) airson fiosrachadh pearsanta a théid a
chleachdadh mar a tha e air a mhineachadh san t-sanas seo. Larach-lin:
http://www.gaidhlig.scot/.

Ma tha ceist sam bith agaibh mun fhiosrachadh anns an t-sanas priobhaideachd seo, cuiribh
fios chun an neach a leanas sa chiad dol a-mach:

Ceann an lonmhais is Cuisean Corporra/Oifigear Dion Data

